
M146: Monatsregeln für die Wahl eines Freundes Diplomatischer Lesetext

M146: Monatsregeln für die Wahl eines Freundes

1,1 Januariꝰ dic̄ . Obſich aquariꝰ en⸗thabe
1,2 aller fruntſcefte ganc duͦ abe.
1,3 wanne ſvven duͦ dir danne kuͦſeſ.
1,4 uil ſciere du infer luſes.

2,1 Februariꝰ dicit . So ſich enthabent piſceſ.
2,2 ſo fliz duͦ dich [deſ ]
2,3 daz duͦ dir einen geſellen
2,4 kiſes zuͦ heinlichen dingen.
2,5 wanne daz zeichin iſt fil guͦt.
2,6 alle froude da mite get dir zuͦ.

3,1 MaRciꝰ dicit Nim decheinen fruͦnt ī ariete.
3,2 vvanne ir ſceidet uͦch mit unminnen.

4,1 Apⁱl̸ dicit . So duͦ findeſ daz ſignū ī thauro.
4,2 ſone ſcoltuͦ nieth er vvinden
4,3 é duͦ dir einen fruͦnt gvvinneſ.
4,4 daz zeichen hat guͦt anegenge.
4,5 unde michel bezzer ende. Maiuſ dicit

5,1 Vindeſ tuͦ ſi īgeminiˢ
5,2 ſo ſolt duͦ ſi fil gvviſ.
5,3 daz dir hel uolget. zu den dingen
5,4 daman fruͦnt ſol mite gvvin⸗ne.
5,5 iuͦ uolget heil un̄ ere.
5,6 un̄ ſceidet ſich niemer mere.

6,1 Juniꝰ dic̄ Obduͦ ſi īcancᵒ findeſ
6,2 daz la dir ſi der minneſ.
6,3 ſvven duͦ dir danne kuſeſ.
6,4 fon nide un̄ fon haz⸗ze du in fer luſes.

7,1 Jvliv s dicit . So du ſi uindeſ inleone.
7,2 ſone beit nimer
7,3 einen frunt kûſ du dir drate.
7,4 du minne iſt ſteitek.

8,1 Auguſtuſ dicit . Vindeſ du ſi ī virgine.
8,2 ſo nim dir ei⸗nen fruͦnt drate.
8,3 é ſich daz zeichen ummekere
8,4 dir uolget minne un̄ ere.

9,1 Septēb̸ dic̄ . Vindeſ du ſi īlibᵃ
9,2 aller frunt ſceffte ſol du danne er vvinde.
9,3 fon zorne muzet ir uch ſceide.
9,4 daz zeichen ſolt du fer mide. Octob̸ dic̄ .

10,1 Vindeſ du ſi in ſcorpionē.
10,2 ſvvelen frunt du danne gvvin⸗neſ [me]
10,3 der iſt dir holt durch gabe.
10,4 ſo abe du danne ime deſ abe geſ.
10,5 du minne ſceidet ſich ſa.
10,6 ſo getan iſt deſ zeichineſ nata᷑·

11,1 Nouēb̸ dic̄ . So ſi dan⸗ne īſagittario ſtet.
11,2 allu froude dir zuͦ get.
11,3 ſo ile uil ſnelle
11,4 kuſ dir einen geſellen.

